
				এই পাতাটির মুদ্রণ সংশোধন করা প্রয়োজন। 
দেবগণের মর্ত্যে আগমন । ö Ꮪ ❍
খাওয়াব ৷ ” অপর বালক কহিল “ দূর কর, ও শাদা জিনিসে আর প্রাণ ঠাণ্ড হয় না, লাল রং আমদানী করিবার উদ্যোগ কর । ”
ইন্দ্র। বরুণ ! বালকেরা কি বলে ? বরুণ। কপচাচ্চে। দেখুন পিতামহ! এখানকার যুবকগণের স্বভাব সাধারণতঃ মন্দ নহে। তবে দুঃখের বিষয় পাঠাবস্থায় অত্যন্ত বাবু হ’য়ে পড়ায় লেখা পড়াটা প্রায়ই আমাদের উপোর মত হয় ।
ব্ৰহ্মা । উপ বড় সুবোধ ছেলে । এই সময় বালিকাগণকে প্রত্যাগমন করিতে দেখিয়া ইন্দ্ৰ কহিলেন “ বরুণ ! এ মেয়ে গুলি কোথায় গিয়াছিল ? ”
বরুণ। আজ্ঞে, এরা বালিকা বিদ্যালয়ের বালিকা। বিদ্যালয় হইতে প্রত্যাগমন করিতেছে । Ç
ব্রহ্ম। এক্ষণেও কি বালিকাগণকে পূর্বের ন্যায় বিদ্যা শিক্ষা
দেওয়া হয় ? *.
বরুণ। বিদা শিক্ষা দেওয়া হয়, তবে পূর্বের ন্যায় নহে । বালিকাদিগের বিবাহের বয়স দশ বৎসর, অতএব ঐ সময়ের মধ্যে কতদূর বিদ্যা হইতে পারে বিবেচনা করিয়া লউন । m ব্ৰহ্মা । স্ত্রীলোকদিগকে অল্প বিদ্যা শিক্ষা দেওয়া মহাপাপ । তদপেক্ষা মুখ করিয়া রাখা শাস্ত্রসন্মত। স্ত্রীলোকেরা অল্প বিদ্যা শিক্ষা করিলে অশেষবিধ অনিষ্ট ঘটাইতে পারে।
বরুণ। আজ্ঞে, বর্তমান সময়ে স্ত্রীলোকেরা বিদ্যা শিক্ষা করিয়া জ্ঞানোপার্জন করিবে এ আশয়ে বিদ্যালয়ে দেওয়া হয় না ।
ব্ৰহ্মা। তবে কি কারণে বিদ্যালয়ে দেওয়া হয় ? বরুণ। একটু লেখা পড়া শিক্ষা না দিলে মেয়েগুলো পাছে থুবড়ো থাকে এই আশঙ্কায়। এমন কাল পড়েছে পাত্রের পিতা যেমন পাত্রীর পিতার সৰ্ব্বস্ব পণ স্বরূপ গ্ৰহণ করেন, সেই সঙ্গে আবার পাত্রী লেখা পড়া জানেন কি না সে বিষয়েরও অনুসন্ধান লন । আজ কাল বিবাহের পূৰ্ব্বে পাত্র পাত্রী উভয়েই উভয়কে দেখতে ইচ্ছা করেন। সময়ে সময়ে পাত্র আবার পাত্রীকে পরীক্ষা করেন--” বল দেখি বুকি সি কোথায় ? ” * গবর্ণর জেনরল এক্ষণে কলিকাতা কি সিমলায় আছেন ? ” ইত্যাদি। আমি আশ্চৰ্য্য দেখিয়াছি যিনি ২ । ৪ খানি ইংরাজি পুস্তক পড়িয়া ১৫

